
Kreu I 
RRITJA E NDËRGJEGJËSIMIT PËR TRAFIKIMIN E QENIEVE 
NJERËZORE 
 
Çfarë është rritja 
e ndërgjegjësimit 

  Rritja e ndërgjegjësimit është procesi i promovimit të dijeve dhe njohurive 
për një koncept apo një çështje.  Rritja e ndërgjegjësimit ka të bëjë me 
rritjen e vëmendjes së publikut, se ekziston një çështje dhe se kjo çështje 
duhet trajtuar sipas mënyrës që sugjeron organizata.  Në Shqipëri, sikurse 
edhe në shumë vende të tjera, rritja e ndërgjegjësimit të publikut të gjerë, 
si edhe të personave në pozita veçanërisht të prekshme, është shumë e 
rëndësishme për luftën kundër trafikimit të qenieve njerëzore. 
 
Rritja e ndërgjegjësimit mund të mbulojë një shumëllojshmëri temash dhe 
informacionesh. Për t’u dhënë përgjigje pyetjeve dhe shqetësimeve të 
auditorit të synuar, përgatiten informacionet dhe mesazhet më të 
efektshme. Më poshtë, jepen disa prej pyetjeve kyçe që kanë bërë 
pjesëmarrësit në veprimtaritë e ndërgjegjësimit, të zhvilluara me fonde të 
KVKTNJ-së: 

• Si ndodh trafikimi i qenieve njerëzore? 
• Ku ndodh? 
• Kush është veçanërisht i prekshëm nga trafikimi? 
• Çfarë mund të bëhet për të ndihmuar në zvogëlimin e 

prekshmërisë së tyre? 
• Çfarë u ndodh personave që trafikohen? A ndryshon kjo midis të 

miturve dhe të rriturve? 
• Çfarë lloj njerëzish janë të angazhuar në trafikim? 
• Çfarë i motivon trafikantët? 
• Si zbulohen viktimat e këtyre krimeve? 
• Si, dhe kush, i ndihmon ata, në fillim? 
• Çfarë ndodh nëse kanë nevojë për një mbështetje më afatgjatë? 
• Si mund t’i ndihmojmë këta persona të kthehen në shtëpi, në 

familjet dhe bashkësitë e tyre? 
• Cili është kuadri ligjor kundër trafikimit të qenieve njerëzore, në 

vendin tonë? 
• Cila është strategjia jonë kombëtare për luftën kundër trafikimit? 

Cilët janë aktorët kyçë? 
• Si mund të ndihmojnë drejtuesit e komunitetit vendor, për të 

ndaluar trafikimin në komunitetin tonë? 
• Cili është roli i: Policisë? Punonjësve socialë? Drejtorëve të 

shkollave dhe mësuesve? OJF-ve? Prokurorëve? Gjykatave? 
• Çfarë mund të bëj unë, për të ndihmuar në parandalimin e 

trafikimit të qenieve njerëzore? 
• A po zmadhohet, apo po zvogëlohet, ky problem në vendin tonë? 

Po në botë? 

Mjetet e rritjes 
së 
ndërgjegjësimit 

  Partnerët e programit KVKTNJ kanë përdorur shumë mjete për të rritur 
ndërgjegjësimin për trafikimin e qenieve njerëzore në Shqipëri. Në këtë 
krye, evidentohen dhe përshkruhen më të suksesshmit syresh. Këto 
instrumente nuk përdoren ekskluzivisht nga KVKTNJ, shumë syresh janë 
përgatitur dhe vënë në zbatim më parë (dhe paralelisht) nga organizata të 
tjera, me shumë sukses.  E nxisim lexuesin të mbështetet në këtë përvojë 
dhe t’i përshtatë më tej këto mjete, në mënyrë që ato t’i afrohen sa më 
shumë popullatës dhe kontekstit të synuar. 
Rritja e ndërgjegjësimit është një përgjegjësi e përbashkët e qeverisë, 
shoqërisë civile, mediave, komuniteteve dhe familjeve. Mjetet e përfshira 
në këtë krye vijnë, konkretisht, nga shoqëria civile, sepse janë vënë në 
zbatim nga organizata jofitimprurëse (OJF), me mbështetjen e USAID-it, 
përmes fondit të granteve të KVKTNJ-së. 
 
Këto mjete janë: 

a) rritje e ndërgjegjësimit në shkolla, 
b) rritje e ndërgjegjësimit përmes grupeve të diskutimeve në 

komunitete, 
c) “debate” televizive dhe materiale të tjera të transmetuara, dhe 
d) fletëpalosje dhe afishe informative. 

   

Cilët faktorë 
kyçë ndihmojnë 
në rritjen e 
efektshme të 
ndërgjegjësimit? 
 
 
 
 
 
 
 
 
 
 

   Një analizë e plotë e efektit1 të veprimtarive të partnerëve të KVKTNJ-së 
ka evidentuar se rritja e ndërgjegjësimit është më e efektshme kur 
realizohet 

1) në mënyrë ndërvepruese dhe me pjesëmarrje, 
2) duke përdorur një ndërthurje të mjeteve të ndryshme, dhe 
3) përmes një vargu seancash. 

 
Rezultatet e studimit tregojnë se mesazhi ka qëndruar më gjatë atëherë kur 
pjesëmarrësit janë angazhuar aktivisht në veprimtarinë e rritjes së 
ndërgjegjësimit. Disa shembuj të veprimtarive me pjesëmarrje janë dialogu, 
loja me role, të shkruarit, atletika apo artet.  Po kështu, është parë se 
mesazhi është ruajtur më shumë kur pjesëmarrësit janë ndikuar nga më 
shumë se një veprimtari ndërgjegjësimi.  Më poshtë, jepet një diskutim i 
hollësishëm se si mund të ndërthuren instrumente të ndryshme. 
 
Krahas këtyre dy mësimeve kryesore, KVKTNJ ka evidentuar edhe disa 
elemente të tjera të rritjes së ndërgjegjësimit që janë të rëndësishme për 
t’u mbajtur në mendje.  Suksesi i veprimtarive të ndërgjegjësimit 
mbështetet në mundësinë e depërtimit në komunitet përmes drejtuesve të 
komunitetit.  Grantmarrësit më me sukses të KVKTNJ-së kanë qenë ata të 
cilët kanë pasur marrëdhëniet më të gjata me komunitetet të cilave u kanë 

                                                      
1 Gjatë gjashtëmujorit të parë të vitit 2008, Instituti për Kërkime dhe Alternativa Zhvillimi, Tiranë, kreu një vrojtim në mbarë 
vendin, me përfituesit e veprimtarive të ndërgjegjësimit të realizuara me fonde të KVKTNJ-së. Një kopje, në format PDF, të 
raportit të plotë mund ta gjeni në hapësirën në internet të KVKTNJ-së, me adresë: http://www.caaht.com/reports.htm 

shërbyer.  Besimi dhe njohja janë gurët themeltarë të një fushate të 
efektshme ndërgjegjësimi.  Edhe vendi ku realizohet veprimtaria ka ndikim 
në efektin te pjesëmarrësit. Grant-marrësit e KVKTNJ-së i kanë realizuar 
veprimtaritë e ndërgjegjësimit në hapësira të sigurta, siç janë shkollat dhe 
shtëpitë e grave të besuara, ku pjesëmarrësit nuk kanë pasur siklet të flasin 
për tema tabu. 
 
Shumica e njerëzve kanë dëshirë të njihen me viktimat e trafikimit apo, të 
paktën, të dëgjojnë për përjetimet e tyre. Shumica e viktimave të trafikimit 
nuk ndihen mirë nëse flasin në mes të një grupi apo nëse flasin me mediat 
për historitë e tyre. Nuk është mirë t’u kërkohet ta bëjnë një gjë të tillë. 
Filmat, programet televizive dhe burimet e tjera audiovizuale janë një 
mënyrë e fuqishme për t’u treguar njerëzve histori të simuluara dhe të 
vërteta të trafikimit. Duhet treguar kujdes që të identifikohet dhe ndreqet 
çdo informacion i gabuar që mund të transmetojnë këto mjete komunikimi 
dhe që të trajtohen emocionet e forta që mund të shkaktojnë ato te 
shikuesit. Gjithmonë i duhet dhënë kohë auditorit të diskutojë për ato që 
ka parë dhe për të ndrequr çdo keqkuptim që mund të lindë nga materiali. 
Kjo mund të ndodhë, sidomos, kur përdoren filma dhe programe televizive 
që për synim kanë argëtimin dhe jo edukimin. 
 
Veprimtaritë e ndërgjegjësimit janë më të efektshme kur i përshtaten 
auditorit konkret, qofshin këta femra, fëmijë, adoleshentë, burra apo, 
sidomos, bashkësitë e personave në pozita të pambrojtura.  Duhet treguar 
vëmendje e veçantë që fëmijëve dhe adoleshentëve t’u jepen informacione 
të përshtatshme për moshën që kanë. Mesazhet dhe veprimtaritë janë më 
të efektshme nëse janë aktuale për komunitetin specifik të cilit i drejtohen. 
Është e rëndësishme të jepet informacion që i edukon dhe i fuqizon 
njerëzit, dhe jo t’i frikësojë ata. 

   
  

   

Përkufizimi i 
suksesit dhe 
matja e efektit 
 
 
 
 
 
 
 
 
 
 

  Është e rëndësishme të vendosen synime dhe objektiva të qartë për çdo 
projekt. Synimi i pjesës më të madhe të veprimtarive të ndërgjegjësimit 
kundër trafikimit është të ndihmojnë në zvogëlimin e trafikimit të qenieve 
njerëzore. Mirëpo, ky është një qëllim shumë i gjerë, i cili është i vështirë 
të matet. Duhen hartuar objektiva të programit të cilët kenë rezultate më 
të prekshme dhe më të arritshme. Kjo nuk mundëson vetëm raportimin 
për arritjet. Vendosja e përkufizimeve dhe e një plani të qartë për 
objektivat i jep mundësi organizatës të hartojë një plan projekti të 
realizueshëm dhe të arritshëm. Për veprimtaritë e ndërgjegjësimit, kjo do 
të thotë të identifikohen komunitetet e synuara dhe të bëhet një çmuarje 
realiste e numrit të personave që do të arrihen. Por këto vendosin, 
kryesisht, produkte dhe rezultate të matshme. Pyetja më e madhe që 
duhet bërë, gjatë procesit të planifikimit, është “Çfarë efekti do të kenë 
këto veprimtari në jetën e pjesëmarrësve të veçantë dhe në komunitetin e 
gjerë?” Gjithashtu, “Nga ta dimë, nëse është arritur apo jo efekti i 
dëshiruar?” (shih Kreun VI.  Sistemet e Informacionit të Menaxhimit & 
Analiza Vlerësuese, për më shumë informacion për hartimin e planeve të 
monitorimit dhe përdorimin e të dhënave për administrimin e 
prograimeve.) 

Programi KVKTNJ i ka parë këto pyetje, përpara se të vendoste për 
dhënien e granteve për veprimtaritë e rritjes së ndërgjegjësimit kundër 
trafikimit. KVKTNJ e dinte se rritja e ndërgjegjësimit duhet të kishte efekt në 
të gjithë spektrin e shoqërisë shqiptare, te të rinjtë dhe të moshuarit, në 
fshat dhe qytet, te meshkujt dhe femrat dhe te të gjitha shtresat 
ekonomike. Për këtë arsye, fondi i granteve i KVKTNJ-së ka shkuar te ato 
programe në bashki dhe në fshatra jashtë qendrës qytetëse të korridorit 
Tiranë-Durrës, ku është përqendruar shumica e veprimtarive të 
ndërgjegjësimit. 
 
Trafikimi mund të sfidohet në mënyrë të efektshme vetëm kur i gjithë 
spektri i shoqërisë e kupton se disa anëtarë të caktuar të shoqërisë 
përfitojnë dhe i lejojnë këto krime dhe kur shoqëria i shikon ata që janë 
shfrytëzuar si viktima të krimit dhe jo si “njerëz të këqij” që janë turpi i 
shoqërisë. Megjithatë, është po aq e rëndësishme që publiku ta kuptojë se 
trafikimi i qenieve njerëzore nuk përbën kërcënim për shumicën e 
qytetarëve. Ka disa modele dhe teknika të veçanta të procesit të rekrutimit 
dhe karakteristika të kushteve të jetesës të cilat sinjalizojnë prekshmërinë 
ndaj kësaj dukurie. 
 
Informacioni i mbështetur në prova dhe mesazhet konstruktive të fuqizimit 
dhe heqjes së stigmës janë mjete të rëndësishme për ta përmirësuar 
marrjen e vendimeve nga individët, për masat mbështetëse në mbrojtje të 
familjes dhe miqve dhe për të arritur vendime më të mira nga komuniteti 
dhe aktorët politikë. Fushatat e ndërgjegjësimit janë më të efektshme kur, 
në fillim, realizohet një vrojtim i sjelljeve dhe dijeve të popullatës së synuar. 
Kjo na jep informacion i cili u jep mundësi planifikuesve të programit t’u 
japin formë mesazheve të tyre më me saktësi, në drejtim të përforcimit të 
njohurive të sakta dhe në drejtim të ndreqjes së informacioneve të 
gabuara. Në mënyrë ideale, në fillim duhet që pjesëmarrësit të plotësojnë 
pyetësorë kampion, të cilët do të tregonin nivelin e njohurive të tyre si 
edhe qëndrimin e tyre në lidhje me trafikimin e qenieve njerëzore. 
Pjesëmarrësit në vrojtim do të jepnin pikënisjen, kundrejt së cilës të matej 
ndryshimi i njohurive dhe qëndrimeve në mbyllje të projektit. Kjo arrihet 
më lehtë, nëse u kërkohet pjesëmarrësve të plotësojnë të njëjtin 
instrument, në mbyllje të projektit.2 (Shih Kreun VI për Sistemet e 
Informacionit të Menaxhimit, për më shumë informacion në lidhje me të 
dhënat për situatën fillestare, vlerësimin e efektit dhe përdorimin e 
informacionit për hartimin dhe administrimin e programeve.) 
 
 
 

                                                      
2 Kini parasysh që këto përgjigje duhet të kenë me doemos informacion për identifikimin vetjak, në mënyrë që ndryshimi të 
matet nga pjesëmarrësi konkret. Ruajini vrojtimet hapëse dhe ua shpërndani përsëri pjesëmarrësve, pasi të kenë plotësuar 
vrojtimin mbyllës. Lërini të krahasojnë çfarë ka ndryshuar në përgjigjet e tyre dhe përdoreni këtë për një diskutim mbyllës për 
suksesin e veprimtarive në të cilat kanë marrë pjesë ata. Kjo i jep mundësi edhe organizatës për të pasur informacion provues 
të shkëlqyer për suksesin e projektit si edhe për mësimet e nxjerra, për t’i përmirësuar më vonë veprimtaritë e ardhshme. 



  
                                                     NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR     5 
                                                           PAKETË BURIMORE E PRAKTIKAVE TË MIRA KUNDËR TRAFIKIMIT NJERËZOR  
 

 
 
 
 
 
 
 
 
 
 
 
 
 
 

Programi KVKTNJ ka matur sa kanë kontribuar partnerët zbatues, kundrejt 
arritjes së ndërgjegjësimit të publikut të gjerë në lidhje me trafikimin e 
qenieve njerëzore, duke bërë dy pyetje kryesore: 
 

“Sa i kujtojnë pjesëmarrësit mesazhet dhe informacionin e 
transmetuar në veprimtaritë e ndërgjegjësimit?” 
 
“A kanë vepruar pjesëmarrësit në veprimtaritë e ndërgjegjësimit, si 
rezultat e pjesëmarrjes së tyre në këto veprimtari?” 

 
Krahas këtyre pyetjeve të gjerësishme, mund të hartoheshin pyetje më të 
lidhura me matjen e efektit, për popullatat e synuara të përzgjedhura. 
 
Mesazhi dhe informacioni duhet të marrë një formë e cila të jetë e 
përshtatshme dhe dobishme për auditorin. Për shembull, është e 
rëndësishme që rritja e ndërgjegjësimit e cila u drejtohet vendimmarrësve 
duhet të përfshijë informacion konkret për kuadrin juridik dhe strategjitë 
kombëtare. Megjithatë, ky informacion është më pak aktual për qytetarin e 
zakonshëm, i cili ka më shumë nevojë për informacion në lidhje me 
mënyrën se si ndodh trafikimi, kush janë të angazhuar në trafikim dhe se si 
mund t’i pranojnë dhe t’i mbështesin më shumë viktimat e këtyre krimeve. 
Kur punohet me grupe apo individët specifikë që janë identifikuar si 
persona me karakteristika të veçanta të prekshmërisë, informacioni duhet 
të ketë një formë i cili t’i ndihmojë ta kuptojnë prekshmërinë e tyre dhe të 
ndjehen më të fuqishëm për të evituar rënien në kurthin e trafikimit. 
 
Veprimet e marra janë një tregues i mirë i efektit, për çdo grup të synuar 
për rritjen e ndërgjegjësimit. Duhet qenë realist në lidhje me llojet e 
veprimeve, të cilat mund të priten brenda arsyes. Nuk duhet harruar se 
trafikimi përbën kërcënim vetëm për një përqindje të vogël të popullsisë së 
vendit. Nuk ka të ngjarë që një përqindje e konsiderueshme të qytetarëve 
që marrin pjesë në fushata ndërgjegjësimi të hasin ndonjëherë personalisht 
ndonjë situatë të mundshme trafikimi. Megjithatë, ata mund të bëjnë 
veprime të rëndësishme për të nxitur dhe mbështetur riintegrimin e 
viktimave, si edhe për të informuar anëtarët e familjes dhe personat e tjerë 
të komuniteteve të tyre në lidhje me njohuritë e marra rishtazi. 
 
Programi KVKTNJ ka hartuar një instrument të plotë për mbajtjen e të 
dhënave, për ndjekjen e veprimtarive të ndërgjegjësimit. Ky instrument 
shpjegohet më me hollësi në Kreun VI. Sistemet e Informacionit të 
Menaxhimit & Analiza Vlerësuese 

Veprimet e marra 

janë një tregues i 

mirë i efektit, për 

çdo grup të synuar 

për rritjen e 

ndërgjegjësimit. 

                                          Mjetet e Rritjes së Ndërgjegjësimit 
    
  1. Rritja e ndërgjegjësimit në shkolla 
   

Përshkrimi 
 
 
 
 
 

  Nxënësit e shkollave fillore dhe të mesme, të moshë 10- deri në 18-
vjeçare, në Shqipëri janë një grup kyç i popullsisë që duhet edukuar në 
lidhje me trafikimin e qenieve njerëzore dhe si të mbrohen nga ai. 
Organizatat e financuara nga KVKTNJ, në partneritet me drejtorët dhe 
mësuesit e shkollave, kanë treguar se nxënësit kanë dëshirë të mësojnë për 
këtë problem shoqëror dhe dëshirojnë të edukojnë bashkëmoshatarët dhe 
familjet e tyre. Programi i rregullt shkollor, organizatat dhe grupimet e 
nxënësve, si edhe artet dhe veprimtaritë e kohës së lirë janë mjete të mira 
për të nxitur një njohuri të plotë të shumëllojshmërisë së çështjeve të 
lidhura me trafikimin e qenieve njerëzore te të rinjtë. 
 
Ministria e Arsimit dhe e Shkencës (MASH) thotë se temat e trafikimit të 
qenieve njerëzore i ka futur në programin e lëndës së edukatës shoqërore, 
e cila mësohet në të gjitha klasat e sistemit shkollor parauniversitar, me 
synimin për të treguar se lidhet trafikimi i qenieve njerëzore me çështjet e 
tjera shoqërore. Udhëzuesit e MASH-së përfshijnë tema antitrafik në 
programin mësimor të lëndëve të edukimit qytetar (për klasat I, II, III dhe 
IV), edukimit qytetar 7, biologjisë dhe njohurive për shoqërinë (klasat I dhe 
II). 
 
Në publikimet e posaçme për mësuesit, MASH ka nxjerrë udhëzime të 
brendshme ku udhëzohen mësuesit e të gjithë sistemit arsimor t’u 
kushtojnë prioritet çështjeve gjinore, trafikimit dhe dhunës në familje, në 
klasë dhe në mbledhjet e tyre me prindërit, nxënësit dhe mësuesit. MASH 
thekson se planet vjetore të punës dhe mësimit të shkollave dhe lëndëve të 
veçanta duhet të trajtojnë çështjet e lidhura me problemet gjinore, 
trafikimin dhe dhunën në familje. Sipas këtyre udhëzimeve, çështjet e 
trafikimit duhet të trajtohen në kuadër aktiviteteve jashtëshkollore dhe atyre 
të ndërthurura. 
 
Disa organizata grant-marrëse të KVKTNJ-së, në pjesë të ndryshme të 
vendit, kanë konstatuar se MASH nuk ofron ende informacione praktike 
dhe instrumente didaktike në mbështetje të këtij udhëzimi. Shumë drejtorë 
shkollash dhe mësues meritojnë të përmenden për nismën që kanë marrë 
për t’i mirëpritur OJF-të në shkollat e tyre dhe t’i ndihmojnë për vënien në 
zbatim të programit mësimor antitrafik. 
Disa organizata grant-marrëse të KVKTNJ-së kanë përdorur module 
trajnimi ndërgjegjësimi në shkollë, edukim brenda grupit dhe grupet e të 
rinjve, si mjete për rritjen e ndërgjegjësimit. Vrojtimi i analizës së efektit, i 
realizuar nga IDRA, zbuloi se programimi i mbështetur në shkollë lipset të 

Efekti te të rinjtë 

rritet ndjeshëm kur: 

 

Të rinjve u jepet 

informacion 

antitrafik duke 

përdorur metoda 

ndërvepruese; 

 

Atyre u jepet 

informacioni dhe 

mesazhet përmes 

një vargu seancash; 

dhe 

 

Përdoren teknika të 

shumëfishta (për 

shembull, diskutime 

në grupe të vogla, 

lojë në role, shikim 

dhe diskutim filmash 

apo materialesh të 

tjera audio-vizuale, 

krijim posterash dhe 

pjesësh teatrale). 



  
                                                     NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR     7 
                                                           PAKETË BURIMORE E PRAKTIKAVE TË MIRA KUNDËR TRAFIKIMIT NJERËZOR  
 

përdorë një ndërthurje të veprimtarive, për të pasur një efekt të 
rëndësishëm te të rinjtë.3  Projektet më me sukses të mbështetur në 
shkollë ndërthurnin disa veprimtari që plotësonin njëra tjetrën, për ta 
përforcuar informacionin dhe aftësitë që promovonte fushata. Nxënësit, jo 
vetëm që fitojnë njohuri më të mira në lidhje me tiparet komplekse të 
trafikimit të qenieve njerëzore, por shumë prej tyre janë edhe ambasadorë 
të shkëlqyer të cilët ua përcjellin informacionin bashkëmoshatarëve dhe 
familjeve të tyre. Efekti rritet ndjeshëm kur: a) të rinjve u jepet informacion 
antitrafik duke përdorur metoda ndërvepruese; b) atyre u jepet 
informacioni dhe mesazhet përmes një vargu seancash; dhe c) përdoren 
teknika të shumëfishta (për shembull, diskutime në grupe të vogla, lojë në 
role, shikim dhe diskutim filmash apo materialesh të tjera audio-vizuale, 
krijim posterash dhe pjesësh teatrale). 
 
Bashkëpunimi midis mësuesve dhe stafit të OJF-ve, të trajnuar enkas me 
njohuri antitrafik, e rrit efektivitetin e kostove dhe ndërgjegjësimin e të 
gjithë komunitetit, duke i fuqizuar qytetarët, që këta të ndihmojnë në 
parandalimin e trafikimit të qenieve njerëzore dhe t’i mirëpresin viktimat e 
rikthyera në shtëpi. 

     
Objektivat 
 
 

  Ndërgjegjësimi në shkolla mund të arrijë disa objektiva: 
1) Rritjen e njohurive të nxënësve për trafikimin; 
2) Rritjen e bashkëpunimit midis shkollave dhe komuniteteve; 
3) Rritjen e mundësisë së mësuesve për të nxitur ndërgjegjësimin në 

shkolla; dhe 
4) Rritjen e kapacitetit të udhëheqësve të nxënësve për t’ua kaluar 

informacionin bashkëmoshatarëve, familjeve dhe komuniteteve të 
tyre. 

   
Rezultati ose efekti  Nxënësit që marrin pjesë në veprimtaritë e ndërgjegjësimit të mbështetura 

në shkolla kanë thënë se u janë rritur njohuritë në lidhje me shkaqet, 
mekanizmat dhe pasojat e trafikimit të qenieve njerëzore.  Krahas 
metodave tradicionale të analizës, efekti mund të matet duke ndjekur 
shkallën me të cilën ata që i marrin këto njohuri kërkojnë t’ua kalojnë të 
tjerëve, përmes punës joformale dhe formale afruese. Një tregues tjetër i 
matshëm i rritjes së ndërgjegjësimit te nxënësit është nëse ata kërkojnë të 
ndërhyjnë për ta ndaluar, nëse hasin në një situatë trafikimi të mundshëm. 
Për më shumë informacion në lidhje me efektin e veprimtarive të 
mbështetura në shkollë, shih rubrikën 1.2 Teknikat e Rritjes së 
Ndërgjegjësimit, në Kreun 1 dhe rezultatet e analizës së efektit, të realizuar 
nga IDRA, për veprimtaritë e ndërgjegjësimit të KVKTNJ-së, në hapësirën 
në internet të KVKTNJ-së, me adresë www.caaht.com/reports.htm. 

   

                                                      
3 Disa prej programeve të ndërgjegjësimit të financuar nga KVKTNJ kanë bërë vetëm një seancë ndërgjegjësimi në secilën 
klasë nxënësish. Kjo projekte patën nivelin më të ulët të efektit, mes programeve të mbështetur nga KVKTNJ. 

Vënia në zbatim 
 
 
 
 
 
 
 
 
 
 
 
 
 
 
 
 
 
 

  Disa organizata grant-marrëse të KVKTNJ-së kanë realizuar veprimtari 
ndërgjegjësimi të mbështetura në shkolla.  Në përshkrimin e mposhtëm 
jepet një përzgjedhje e praktikave të mira të tyre. Hapi i veprimtarisë është 
vendosja e marrëdhënieve me shkollat, pushtetin vendor dhe komunitetet.  
Pasi janë angazhuar me sukses të gjitha palët e interesuara, organizata 
zbatuese fillon realizimin e një programi mësimor antitrafik të përshtatur, 
në klasa. 
 
Modulet e ndërgjegjësimit të grantmarrësve të KVKTNJ-së kanë përfshirë 
temat e mëposhtme: 

• përkufizimin e trafikimit, 
• diskutimin e rrugëve të trafikimit, 
• profilin e trafikantëve, 
• profilin e viktimave, 
• mekanizmat për rekrutimin e viktimave, 
• mënyrat për të evituar rënien në kthetrat e trafikimit, 
• legjislacionin e tanishëm kombëtar dhe ndërkombëtar të lidhur me 

trafikimin, 
• të drejtat e njeriut dhe trafikimin e qenieve njerëzore, 
• marrëdhënien midis dhunës në familje dhe trafikimit. 

 
Ka shumë module të përgatitur nga organizatat e huaja dhe vendase në 
Shqipëri. Të gjithë modulet model duhet të rishikohen, përditësohen dhe 
përshtaten me kujdes, për t’iu përshtatur sa më mirë nevojave të auditorit.  
Trajnuesit nga organizatat grant-marrëse të KVKTNJ-së i realizojnë 
modulet gjatë orëve normale të mësimit, ku marrin pjesë mësuesi dhe 
udhëheqësi i shkollës. Prindërit dhe pjesëtarët e komunitetit informohen 
paraprakisht për seancat antitrafik dhe, në disa raste, mund të ftohen të 
marrin pjesë. 
 
Gjatë seancave të para të ndërgjegjësimit, trajnuesi nga OJF-ja fikson se cilët 
janë nxënësit më të angazhuar.  Trajnuesi nga OJF-ja, pastaj, bisedon me 
mësuesit, udhëheqësit e shkollës dhe pleqësinë e komunitetit, për të 
përzgjedhur nxënësit që tregojnë aftësi udhëheqëse, premtojnë nga ana 
akademike dhe kanë ndikim shoqëror (shpesh, këta janë ata nxënës që 
marrin pjesë më me gjallëri në seancën e ndërgjegjësimit antitrafik).  Me 
miratimin e të gjitha palëve të interesuara, këta nxënës ftohen të shërbejnë 
si edukatorë brenda grupit dhe si udhëheqës të grupeve të rinisë.  Në disa 
raste, shkollat kanë grupe rinie funksionale dhe qeveri studentore.  
Megjithatë, është e rëndësishme të vërehet se përfaqësuesit e qeverive 
studentore nuk duhet të konsiderohen automatikisht si zgjedhja më e mirë 
për rolin e edukatorit brenda grupit. 
 
Udhëheqësit e përzgjedhur të nxënësve mbështeten përmes seancave të 
vazhdueshme ndjekëse me trajnuesin nga OJF-ja dhe drejtorin e shkollës.  
Udhëheqësit e nxënësve, pastaj, takohen me bashkëmoshatarët e tyre, për 
të diskutuar mesazhin antitrafik dhe për ta lidhur këtë mesazh me përvojat 
e tyre.  Ata organizojnë veprimtari pas shkolle, ku përfshihet shkrimi dhe 
interpretimi i pjesëve teatrale dhe realizimi i aktiviteteve atletike.  Krahas 

Hapi i parë i 

veprimtarisë së 

ndërgjegjësimit në 

shkolla është 

vendosja e 

marrëdhënieve me 

shkollat, pushtetin 

vendor dhe 

komunitetet. 

këtyre, OJF-ja mund të organizojë konkurse midis grupeve rinore në 
shkolla të ndryshme, për t’i shtyrë të marrin pjesë.  Për shembull, në 
konkurse mund të përfshihet drama më e mirë me temë trafikimin.  Një 
grant-marrës i KVKTNJ-së organizoi një ekspozitë arti të fëmijëve, me titull 
“Jemi të denjë”, në të cilën u ekspozua arti i fëmijëve me mesazhe antitrafik 
dhe vlera pozitive për fëmijët.  Përmes vizatimeve, fëmijët mund të 
shprehnin frikën dhe ndjenjat e tyre, në lidhje me trafikimin. 

   
Kostot, koha & 
kompleksiteti 

 Veprimtaritë e mbështetura në shkolla janë një mjet me efektivitet të 
kostos, për rritjen e ndërgjegjësimit.  Arsyeja për këtë është se mësuesit, 
ambientet, materialet dhe struktura administruese ekzistojnë që më parë 
në shkolla.  Faktorë të tjerë të kostos, të cilët duhen mbajtur parasysh, 
përfshijnë kohën e punonjësve të OJF-së dhe kostot e transportit, si edhe 
fotokopjimin e materialeve instruktive.  Mund të ketë edhe një pagesë të 
vogël, që i jepet shkollës për drejtimin e veprimtarive me grupet e rinisë. 
 
Lidhja e marrëdhënieve me palët kryesore të interesuara kërkon pjesën 
më të madhe të kohës që nevojitet për realizimin e veprimtarive të 
ndërgjegjësimit, edhe përpara se të ketë filluar veprimtaria. Pastaj, 
organizatat zbatuese duhet që ose t’i përshtatin programet ekzistuese 
antitrafik ose të përgatisin një modul të tyrin. Me t’u ngritur, grupet e rinisë 
funksionojnë vetë, me ndjekje dhe mbështetje të rregullt nga organizata 
dhe mësuesit e tyre.  Në përgjithësi, suksesi i punës varet nga forca e 
marrëdhënies me shkollën dhe komunitetin e gjerë. Këto marrëdhënie 
mund të kërkojnë edhe vite për t’u lidhur.  Programi i KVKTNJ-së ka 
zbuluar se receta më e mirë për të pasur sukses është të punohet me 
organizatat zbatuese që kanë punuar edhe më parë me komunitetin e 
synuar dhe që njihen mirë nga anëtarët e komunitetit. 
 
Organizatat grant-marrëse të KVKTNJ-së kanë vënë re se veprimtaritë e 
ndërgjegjësimit në shkolla janë disi komplekse për t’u vënë në zbatim, 
sepse ka shumë palë të interesuara që duhen angazhuar.  Drejtoritë e 
Arsimit, drejtuesit e shkollave, kryepleqtë në fshat, prindërit dhe mësuesit, 
të gjithë, duhen angazhuar dhe duhet të kenë vullnet për ta mbështetur 
veprimtarinë. Grant-marrësit kanë vënë re, gjithashtu, se nevojitet një nivel 
i lartë njohurish profesionale prej eksperti, nga ana e trajnuesve që 
realizojnë seancat e ndërgjegjësimit në klasë.  Për t’i vënë në zbatim mirë 
këto veprimtari nevojitet një metodikë mësimdhënëse e efektshme, e 
parashtruar në module, dhe trajnues profesionistë të cilët të jenë të aftë në 
drejtimin e seancave me pjesëmarrje dhe ndërvepruese.  (Moduli i 
Trajnimit të Trajnuesve diskutohet në Kreun V, për Ngritjen e 
Kapaciteteve.)  Krahas kësaj, trajnuesit duhet të jenë të pajisur edhe për të 
ndjekur në vazhdimësi dhe për t’i përforcuar mësimet dhe për t’i 
mbështetur veprimtaritë e grupeve rinore.  Trajnuesit më të mirë mund të 
identifikojnë edhe udhëheqësit e nxënësve që janë të duhur për rolin e 
edukimit brenda grupit. 

Veprimtaritë 
plotësuese 

Grant-marrësit e KVKTNJ-së kanë vënë re se mësimi në klasë mund të 
përmirësohet nëse në të futen edhe veprimtaritë të tilla si: 

• Debatet televizive 
• Veprimtari argëtuese jashtëshkollore, siç janë aktivitetet atletike 
• Afishe në klasa 
• Fletushka që u jepen nxënësve për t’i çuar në shtëpi. 

      
Parakushtet 
programore 

  Grant-marrësit e KVKTNJ-së kanë mësuar se, përpara vënies në zbatim të 
çdo veprimtarie, duhet bërë një vlerësim i saktë i asaj që ekziston qysh më 
parë.  Për shembull, nëse programi kombëtar antitrafik është përfshirë qysh 
më parë në planet mësimore, atëherë nuk ka nevojë që shoqëria civile ta 
bëjë këtë lloj veprimtarie.  Në rastet kur shkollat nuk kanë filluar të japin 
informacion për trafikimin, ka nevojë për ndihmën e shoqërisë civile.  Nëse 
është kështu, atëherë e rëndësishme për suksesin e programit të 
ndërgjegjësimit në shkollë është pasja e marrëdhënieve të mira me shkollat 
dhe komunitetet. Grant-marrësit e KVKTNJ-së besojnë se mësuesit, 
drejtorët e shkollave dhe anëtarët e drejtorisë së arsimit duhet të njihen 
me organizatën zbatuese, duhen të mos kenë asnjë rezervë për 
veprimtarinë e propozuar dhe duhet të japin pëlqimin e tyre dhe të 
shprehin gatishmërinë për të marrë pjesë. Grant-marrësit e KVKTNJ-së 
kanë siguruar përkushtimin për programin përmes marrëveshjeve të 
mirëkuptimit me shkollat dhe drejtoritë arsimore në nivel vendor. 

   

Pyetje që duhen bërë 
përpara fillimit të kësaj 
veprimtarie 

 • Përse nevojitet në komunitetin tonë rritja e ndërgjegjësimit për 
trafikimin e qenieve njerëzore? 

• A ka ndonjë program antitrafik që ka filluar tashmë të jepet në shkollat 
e synuara? 

• Çfarë ndërgjegjësimi tjetër antitrafik është realizuar më parë me këtë 
popullatë? Çfarë është arritur? Si mund të mbështetemi te kjo? 

• A ka organizata ime një marrëdhënie solide me udhëheqësit e këtij 
komuniteti? Cilat angazhime të udhëheqësve janë më të nevojshme, 
për të siguruar mbështetje të mjaftueshme për këtë projekt? Si do t’i 
tërheqim ata me të cilët nuk kemi punuar nga afër më parë? 

• Cilët janë palët kryesore të interesuara në sistemin arsimor që më 
duhet të angazhoj? 

• A do të përdor një program ekzistues apo do të përgatis një timin? 
• A kam trajnues me kapacitetin për ta realizuar programin mësimor? 

   

Mësimet e nxjerra 

 
 • Arritja e një marrëveshjeje mirëkuptimi, përmes burokracisë së 

drejtorive arsimore në nivel vendor, mund të marrë një kohë të gjatë.  
Për ta lehtësuar këtë proces, është më mirë të nënshkruhet në fillim 
një marrëveshje mirëkuptimi me shkollat pjesëmarrësve dhe pastaj të 
kërkohet miratimi i autoritetit të pushtetit vendor. 

• Nëse ftohen prindërit dhe pjesëtarët e komunitetit të marrin pjesë në 
seancat e trajnimit antitrafik, kjo është një mënyrë e mirë për arritjen e 
mbështetjes nga ana e komunitetit, për organizatën zbatuese, në 
përgjithësi, dhe për mesazhin antitrafik, në veçanti. 

• Sa më ndërvepruese të jenë seancat e ndërgjegjësimit, aq më i madh 
është efekti te nxënësit.  Përdorimi i mjeteve edukative të provuara, siç 
është mësimi me pjesëmarrje dhe metodika me fëmijën në qendër, e 
rrit ruajtjen e mesazhit. 

• Përdorimi i zbavitjes mund të jetë një mjet i efektshëm për edukim, 
kur shoqërohet me mësimin më tradicional të mbështetur në klasë. 

• Identifikimi i anëtarëve të komunitetit për të shërbyer si koordinatorë 
vendorë ndihmon në ruajtjen në kohë të efektit të veprimtarive, sepse 
ata janë gjithmonë të pranishëm dhe nga njohuritë dhe trajnimi i tyre 
do të përfitojnë edhe të tjerët. 

• Angazhimi i qeverisë, si në nivel vendor ashtu edhe në nivel qendror, 
është i rëndësishëm për të pasur liri-hyrje në shkolla dhe për të 
siguruar qëndrueshmërinë në kohë të veprimtarive. 

• Hapja e diskutimeve me histori të vërteta me persona të prekur nga 
trafikimi i qenieve njerëzore është një mjet i fuqishëm për hapjen e 
bisedës.  Përmes rrëfimit të historive të vërteta, nxiten dëgjuesit të 
tregojnë historitë e tyre.  Kjo krijon një vend ku njerëzit nuk ndjehen të 
rrezikuar dhe flasin hapur. Duhet treguar kujdes i jashtëzakonshëm për 
të mos bërë të ditur identitetin e vërtetë të personit. 

   

Për më shumë 
informacion, ju lutemi 
të kontaktoni 

 Shoqata Kristiane e Grave të Reja të Shqipërisë (YWCA) – Tiranë: 
ywca@abissnet.com.al 

Në Mbrojtje të Grave Urbane dhe Rurale të Beratit: 
artadyrmishi@yahoo.com 

Gruaja me Fokus Zhvillimin – Kuçovë: elsarafaeli@yahoo.com 
Qendra Psiko-Sociale “Vatra” – Vlorë: qvatra@icc-al.org 
Tjetër Vizion – Elbasan: Tjetervision@albmail.com 
Qendra Sociale “Murialdo” – Fier: qsm@murialdo.org 
Gruaja në Zhvillim – Shkodër: widanila@albnet.net 
Agritra Vizion – Peshkopi: a-vizion@adanet.com.al 

  2. Rritja e ndërgjegjësimit përmes grupeve të 
diskutimeve në komunitete 

   

Përshkrimi 

 
 Disa grant-marrës të KVKTNJ-së kanë përdorur diskutimet në komunitet 

për të rritur ndërgjegjësimin për trafikimin.  Te përfituesit që nuk janë 
nxënës shkolle, kjo është teknika më e vlerësuar nga përfituesit e 
intervistuar për vlerësimin e efektit, të bërë nga IDRA, për veprimtaritë e 
ndërgjegjësimit të KVKTNJ-së. Studimi tregoi se përfituesit që morën pjesë 
në diskutimet në grup në komunitet ishin më të qartë kur përshkruanin 
temat që diskutuan gjatë veprimtarive të ndërgjegjësimit. 
 
Në shumicën e rasteve, diskutimet zhvillohen në shtëpitë e grave të 
respektuara në secilin komunitet.  Diskutimet zhvillohen edhe në ndërtesat 
bashkiake, në shkolla (gjatë kohës kur nuk ka orë mësimi), në objektet e 
komunitetit dhe në zyrën e organizatës zbatuese. Diskutimet në komunitet 
mund të jenë sidomos të efektshme kur lidhen me formimin profesional. 
 
Grupet e pjesëmarrësve, zakonisht, përbëhen vetëm nga gra, ndonjëherë 
edhe gra edhe burra, dhe, ndonjëherë, gra dhe vajza. Trajnuesi nga grant-
marrësi i KVKTNJ-së merr pjesë në diskutimin në komunitet për ta drejtuar 
bisedën dhe jep informacion të saktë e të plotë për trafikimin, sipas 
moduleve antitrafik. Mbledhja e grupeve të vogla të komunitetit 
(përgjithësisht më pak se 20 pjesëmarrës) disa herë gjatë një periudhe 
disajavore ose disamujore u jep mundësi pjesëmarrësve të krijojnë një 
hapësirë të sigurt në të cilën të diskutojnë hapur çështje delikate. KVKTNJ 
ka parë se kjo është një praktikë e mirë ndërgjegjësimi, sepse mundëson 
zhvillimin e dialogut në komunitetet ku trafikimi dhe prostitucioni janë tema 
tabu.  Grupet e diskutimit nëpër shtëpia, sidomos, u japin femrave një 
siguri, duke qenë se ato janë të detyruara të mos dalin shumë nga shtëpia, 
sipas traditave të një shoqërie konservatore. 

   

Objektivat  Rritja e ndërgjegjësimit përmes dialogut në komunitet, ka disa objektiva: 
1) Rritja e njohurive për trafikimin te komuniteti, sidomos te gratë 

dhe vajzat. 
2) Nxitja e dialogut dhe zvogëlimi i stigmës së lidhur me diskutimin 

për trafikimin dhe prostitucionin. 
3) Nxitja e marrëdhënieve mbështetëse brendapërbrenda 

komunitetit, sidomos ato lloj marrëdhëniesh që mund t’i 
ndihmojnë gratë ta mbrojnë njëra tjetrën dhe fëmijët e tyre. 

4) Ndihmë për pjesëmarrësit që të fitojnë besimin dhe aftësinë për 
t’u përballur me qëndrimet dhe sjelljen e komunitetit, të familjes 
ose të personave të tjerë, sjelle e cila nuk e dënon ose e shpërfill 
trafikimin e qenieve njerëzore. 

Rezultati ose efekti 
 

Analiza e efektit të veprimtarive të ndërgjegjësimit të grant-marrësve të 
KVKTNJ-së tregoi se gratë, sidomos gratë në fshat, kanë nivele më të larta 
të ruajtjes së mesazhit dhe një njohuri më të plotë për këto çështje, sesa 
burrat. Krahas ndërgjegjësimit individual të rritur, efekti më i gjerë i kësaj 
veprimtarie qëndron te funksioni përforcues i ndërgjegjësimit në nivel 
komuniteti.  Duke e ditur se edhe të tjerët po informohen për trafikimin, 
njerëzit e kuptojnë më shumë rëndësinë e mesazhit dhe janë më të 
stimuluar për të bërë hapat e duhur (domethënë, për të evituar rënien në 
kthetrat e trafikimit, nëse ndodhen përpara një rreziku të tillë).  KVKTNJ ka 
vënë re, gjithashtu, se krijimi i precedentit të dialogut për një temë tabu, e 
bën më të lehtë për një vajzë, të cilës i ofrohet të largohet nga vendi, që ta 
diskutojë më përpara vendimin e saj me dikë tjetër. 
 
Pjesëmarrësit në seancat e ndërgjegjësimit gjatë formimit profesional dhe 
gjatë diskutimeve në grupe e kanë vlerësuar shumë ndërthurjen e të dy 
shërbimeve. Personat e intervistuar thanë se seancat e ndërgjegjësimit i 
kanë ndihmuar të zgjedhin rrugën e tyre në jetë, sidomos kur këto seanca 
janë zhvilluar me adoleshentë dhe adoleshente të moshës 17- deri në 21-
vjeçare.  Në këtë moshë, adoleshentët dhe të rinjtë marrin vendime të 
rëndësishme, por të vështira për jetën, për shembull të shkojnë në shkollë 
apo jo, të emigrojnë apo jo, të martohen apo jo, dhe me kë të martohen.4 

   

Vënia në zbatim 
 
 
 
 
 
 
 
 
 
 
 
 
 
 
 
 
 
 
 
 
 

 Grant-marrësit e KVKTNJ-së kishin vite të tëra me përvojë pune në 
komunitetet e synuara, shpesh për çështje të tjera veç luftës antitrafik, por 
në fusha të tilla si zhvillimi ekonomik apo bujqësia.  Kjo përvojë u dha 
mundësi të zgjedhin një udhëheqëse në secilin komunitet në fshat, 
ndonjëherë një infermiere, një punonjëse shëndetësore e komunitetit apo 
një mësuese, për të qenë koordinatorja lokale e programit.  Përzgjedhja e 
koordinatores lokale ishte një element shumë i rëndësishëm për suksesin e 
grant-marrësve të KVKTNJ-së, sepse personi i përzgjedhur duhej të ishte 
një udhëheqës i besuar brendapërbrenda komunitetit.  Ndonjëherë, grant-
marrësit i kishin qysh më parë koordinatorët prej programeve të tjera, 
kështu që komunitetet i njihnin këta persona, nga puna e tyre e 
mëparshme.  Qeveria e Shqipërisë kërkon që çdo familje të vizitohet një 
herë nga një punonjës shëndetësor i komunitetit, pas lindjes së një fëmije, 
kështu që këto punonjësve shëndetësore të komunitetit i njohin mirë 
familjet dhe, shpesh mund të evidentojnë ata persona dhe familje me 
karakteristika që i bëjnë më të prekshëm nga trafikimi. 
 
Në shumicën e rasteve, koordinatoret lokale marrin një pagesë modeste, 
për punën e bërë në këtë kuadër.  Megjithatë, kur janë punonjëse të 
shtetit, duhet arritur një marrëveshje mirëkuptimi, e cila ua cakton këtë 
funksion si pjesë e përshkrimit të punës të punonjësit shtetëror. Kjo 
përputhet me Strategjinë Kombëtare Antitrafik, e cila thotë se përgjegjësia 
për edukimin dhe shërbimet sociale antitrafik u takon ministrive përkatëse 
(MASH dhe MPÇSSHB). Organizatat grant-marrëse të KVKTNJ-së kanë 

                                                      
4 Shih “Përfundime”, Raporti i Vlerësimit të Efektit të veprimtarive të ndërgjegjësimit të grant-marrësve të KVKTNJ-së, 
realizuar nga IDRA, korrik 2009. 

trajnuar koordinatore antitrafik, si nga sektori shtetëror ashtu edhe nga 
shoqëria civile. (Shih Kreun V, për ngritjen e kapaciteteve, për më shumë 
informacion në lidhje me trajnimin e trajnuesve). 
 
Koordinatoret lokale fillojnë duke punuar me rrjetet e tyre vetjake, për të 
identifikuar gratë dhe burrat që janë të interesuar për të marrë pjesë në një 
grup diskutimi në lidhje me temën dhe organizojnë mbledhjen e parë.  Në 
përgjithësi, në mbledhje merr pjesë një trajnues nga OJF-ja, për të 
shërbyer si person burimor apo për të drejtuar diskutimin. Shpesh, për të 
hapur bisedën, koordinatori lokal apo trajnuesi tregon një histori trafikimi 
që ka ndodhur në një komunitet aty pranë.  Përmes transmetimit të një 
historie, grant-marrësit kanë parë se, më pas, gratë janë më të hapura dhe 
fillojnë të tregojnë histori për të njohurit e tyre.  Një mënyrë tjetër e 
vlefshme, me të cilët fillohet biseda, është duke shikuar një video antitrafik, 
si, për shembull, njërën prej video-kartolinave të KVKTNJ-së.  Pastaj, 
drejtuesi i diskutimit mund të bëjë pyetje në lidhje me videon.  Në grupet 
me vajzat, ndonjëherë, drejtuesi i diskutimit tregon gjysmën e një historie, 
pa e thënë fundin, dhe u thotë vajzave ta përfundojnë historinë.  Kjo ka 
qenë një tjetër mënyrë për t’i angazhuar pjesëmarrësit e moshave të reja 
në bisedë.  Është e rëndësishme që koordinatorja lokale e programit t’i 
kujtojë pjesëmarrëset në diskutim që të mos përdorin emra, për të 
mbrojtur kështu fshehtësinë e informacionit.  Këto histori vetjake bëhen, 
kështu, raste studimore rreth të cilave strukturohet diskutimi, nën 
orientimin e koordinatores lokale të programit. 
 
Grant-marrësit e KVKTNJ-së kanë vënë re se është e efektshme nëse 
bëhen takime mujore në secilin komunitet dhe nëse vendi i takimit 
ndryshon me rotacion nga njëra shtëpi në tjetrën.  Kjo forcon edhe njohjet 
mes grave, si edhe e rrit angazhimin e tyre në proces.  Nëse mbledhjet e 
grupeve të diskutimit zhvillohen në shumë komunitete rurale atëherë gratë 
mund të shkojnë më këmbë në secilin grup diskutimi dhe koordinatorja 
lokale e programit mund të mbulojë më shumë se një komunitet rural. 
Zakonisht, grupet e diskutimit bëhen vetëm me gra të moshave të 
ndryshme.  Në fillim ftohen të marrin pjesë nënat, për të parë se çfarë 
diskutohet. Pastaj, nënat ftojnë edhe vajzat e tyre të marrin pjesë.  Shpesh, 
bisedat janë të natyrave të ndryshme, që nga shkëmbimi i recetave të 
gatimit, të rejat në lidhje me veten, e deri te diskutimi për ëndrrat dhe të 
ardhmen e tyre. 
 
Për të nxitur rritjen e njohurive dhe ndryshimin e qëndrimeve edhe të 
burrave, disa OJF i zhvillojnë diskutimet edhe me praninë e meshkujve.  
Zakonisht, kjo përbën një vështirësi. Burrat nuk marrin pjesë në mënyrë 
aktive dhe nuk ndjehen rehat në to, sidomos gjatë modulit “Profili i një 
trafikanti”.  Në përgjithësi, ky problem mund të zgjidhet nëse, në seancat 

me meshkuj dhe femra, marrin pjesë trajnues meshkuj dhe femra. Prania e  
një trajnuesi mashkull i ndihmon pjesëmarrësit meshkuj të ndjehen shumë 
më rehat gjatë trajnimit dhe të fillojnë të marrin pjesë në diskutimin në 
grup.5 
 

Kostot, koha & 
kompleksiteti 

 Në kostot e realizimit të grupeve të diskutimit në komunitet përfshihen 
pagesat e mundshme dhe shpenzimet e udhëtimit për trajnueset dhe 
koordinatoret lokale, disa ushqime të lehta gjatë mbledhjeve të grupeve të 
diskutimit dhe kostoja e shtypjes së disa materialeve që duhet të 
shpërndahen gjatë seancave.  Ndonjëherë, grant-marrësve të KVKTNJ-së 
u lindin edhe kosto për trajnimin e trajnuesve (që shkojnë përtej kostove 
për personelin e tyre). Modulet e ndërgjegjësimit në shkollë janë një burim 
i mirë materiali që mund të modifikohet për diskutimet në grupe në 
komunitet. 
 
Realizimi i grupeve të diskutimeve në komunitet kërkon investim në kohë si 
për përgatitjen ashtu edhe për vënien në zbatim.  Nevojitet një kohë e 
mjaftueshme për të identifikuar dhe trajnuar koordinatoret lokale, në 
mënyrë që të jenë të përgatitura mirë për drejtimin e diskutimeve në 
komunitet.  Gjatë vënies në zbatim, koordinatoret lokale marrin pjesë në 
disa diskutime në muaj dhe i raportojnë organizatës grant-marrëse. (Shih 
Aneksin II. A.) për një grafik të zbatimit të planit të punës, nga shoqata 
Agritra Vizion, i cili tregon skemën e hartimit projektit, përgatitjes, trajtimit 
dhe zbatimit, për një projekt 12-mujor). 
 
Që diskutimet në komunitet të jenë më të efektshme në fushën e 
ndërgjegjësimit, nga ana e koordinatores lokale kërkohet një shkallë e lartë 
njohurish profesionale prej eksperti.  Ky person duhet të jetë në gjendje ta 
drejtojë me efektivitet diskutimin, të japë informacion të saktë në lidhje me 
trafikimin, të krijojë një ndjesi besimi dhe respekti te pjesëmarrësit dhe të 
ruajë fshehtësinë e informacionit të viktimave gjatë gjithë kohës.  
Koordinatorja lokale duhet të jetë edhe e shkathët në organizimin e grave 
të çdo komuniteti rural, për të siguruar zhvillimin e mbledhjeve. Këto janë 
aftësi të cilat ndihmojnë në transmetimin e një shumëllojshmërie 
informacionesh dhe shërbejnë si një investim i mirë për zhvillimin e faktorit 
udhëheqës brenda komunitetit, për fushën antitrafik dhe përtej saj. 
 

  

Veprimtaritë 
plotësuese 

 Grant-marrësit e KVKTNJ-së i zgjerojnë njohuritë e fituara në diskutimet në 
komunitet përmes: 
• shpërndarjes së materialeve informative si fletushka, afishe, paketa me 

sheqer (?) dhe fletëpalosje; 
• organizimit të aktiviteteve zbavitëse me të rinjtë e komunitetit; dhe 
• shpërndarjes së kompakt-disqeve me regjistrime të programit antitrafik 

radiofonik. 

                                                      
5 Ka një ndarje më pak të dukshme gjinore në klasat me fëmijë dhe të rinj. Megjithëse, monitoruesit e programit të KVKTNJ-
së, në përgjithësi, kanë vëzhguar se vajzat janë më të angazhuara në veprimtaritë e ndërgjegjësimit, se djemtë. Po kështu, 
është vënë re se thuajse të gjithë trajnuesit e OJF-ve janë femra. 

Parakushtet 
programore 

 Veçanërisht në fshat, OJF-të grant-marrëse të KVKTNJ-së kanë vënë re se 
diskutimet në komunitet, të llojit që përshkruhet këtu, nuk mund të 
zhvillohen pa angazhimin e një aktori të besuar të shoqërisë civile.  Sikurse 
përshkruhet më lart, grant-marrësit e KVKTNJ-së kanë qenë aktivë në 
komunitetet në fshat prej shumë vitesh, në kuadër të dhënies së 
asistencave të tjera për zhvillim, ndonjëherë të lidhura me zhvillimin 
ekonomik dhe bujqësinë.  Për pasojë, njerëzit në fshat i njohin dhe kanë 
besim te organizatat zbatuese.  Shpesh, koordinatorja lokale është 
punonjëse shëndetësie ose një anëtare e respektuar e komunitetit, tek e 
cila kanë besim njerëzit e komunitetit, sidomos gratë. 
 
Krahas besimit të vendosur, është shumë e rëndësishme pasja e metodave 
të mira për përçimin e informacionit.  Programi KVKTNJ vendosi enkas të 
mbështesë disa OJF të afta në zona që ndodhen larg Tiranës, dhe të cilat 
nuk kishin përvojë të mëparshme antitrafik. Programi KVKTNJ i trajnoi këta 
grant-marrës, në formën e trajnimit me njohuri për trafikimin dhe (në disa 
raste) në formën e trajnimit të trajnuesve. Është e rëndësishme që 
organizatat zbatuese të sigurojnë njohuri të mjaftueshme të personelit të 
tyre, për t’u dhënë mundësi atyre t’i mbështesin dhe trajnojnë partnerët 
lokalë. Nuk duhet harruar se prirjet dhe mekanizmat për trafikimin e 
qenieve njerëzore mund të ndryshojnë me shpejtësi. Rrjedhimisht, 
punonjësit lipset t’i mbajnë njohuritë e tyre të përditësuara dhe të kujdesen 
që edhe materialet trajnuese të përditësohen rregullisht. 
 

Pyetje që duhen bërë 
përpara fillimit të kësaj 
veprimtarie 

 • A është bërë, më parë, punë afruese në nivel komuniteti, me 
komunitetet e mia të synuara? 

• A i kanë koordinatoret tona lokale njohuritë e nevojshme prej eksperti 
për të drejtuar diskutimin? 

• Cilët janë palët kryesore të interesuara në secilin komunitet që më 
duhet të angazhoj? 

• A e mbështet policia këtë veprimtari? A janë të gatshëm t’u japin 
informacion apo t’u bëjnë prezantime grupeve? 

• Cilët janë mesazhet kryesore dhe informacionet antitrafik që lidhen me 
shumë me komunitetet të cilave duam t’u afrohemi? 

• Ku dhe cilët janë burimet lokale te të cilët do të mund t’i drejtojmë 
pjesëmarrësit? 

   

Mësimet e nxjerra  • Informacioni dhe mesazhet kanë një efekt më të madh nëse jepen nga 
vendasit.  Kjo vlen, sidomos, në komunitetet më të izoluara rurale. 

• Gratë më aktive në komunitet, në përgjithësi, janë më të prirat për të 
marrë pjesë në grupet e diskutimit në komunitet.  Duhet treguar 
vëmendje për të bërë punë afruese shtesë për gratë dhe familjet më të 
izoluara (dhe, ka shumë të ngjarë, në pozita më të cenueshme) të 
komunitetit. 

• Grupet e vogla janë mënyra më e efektshme për kalimin e 
informacionit antitrafik te pjesëmarrësit që nuk janë nxënës shkollash 
dhe prindërit e tyre. 

Për më shumë 
informacion, ju lutemi 
të kontaktoni 

 Shoqata Kristiane e Grave të Reja të Shqipërisë (YWCA) – Tiranë: 
ywca@abissnet.com.al 

Në Mbrojtje të Grave Urbane dhe Rurale të Beratit: 
artadyrmishi@yahoo.com 

Gruaja me Fokus Zhvillimin – Kuçovë: elsarafaeli@yahoo.com 
Qendra Psiko-Sociale “Vatra” – Vlorë: qvatra@icc-al.org 
Gruaja në Zhvillim – Shkodër: widanila@albnet.net 
Agritra Vizion – Peshkopi: a-vizion@adanet.com.al 
Instituti i Politikave Gjinore të Aplikuara: mfishka@icc-al.org 
Asistencë për Viktimat e Minave (AVM) – Kukës: kukesi@albmail.com 
Në Dobi të Gruas Veriore të Pukës: ne_dobi_gruas_puke@yahoo.com 

  3. Panelet e diskutimit dhe mjetet e tjera të 
komunikimit në televizion 

Përshkrimi 
 

 Organizatat lokale mund t’i përdorin mediat në shumë mënyra që nuk janë të 
shtrenjta dhe që janë të përshtatura si duhet me kontekstin lokal të tyre.  
Fushatat mediatike në nivel kombëtar mund t’i përshtaten nivelit lokal përmes 
grupeve të diskutimit dhe përmes diskutimeve me panel në televizion.  Disa 
organizata ndërkombëtare kanë materiale multimediale online që mund të 
përdoren dhe të transmetohen në klasa dhe në grupe diskutimi në komunitet.  
Krahas këtyre, programi KVKTNJ ka nxjerrë video-kartolina të shkurtra, të cilat 
mund të përdoren në mënyrë të ngjashme. Kjo është një mënyrë e efektshme, 
jo vetëm për të rritur ndërgjegjësimin, por edhe për ta zvogëluar stigmën 
kulturore që shoqëron diskutimin për trafikimin dhe prostitucionin.  Përdorimi i 
mediave është një mënyrë e mirë për t’iu afruar popullatës me mesazhe 
antitrafik, megjithëse vlerësimi i efektit, të cilin e ka zhvilluar IDRA, ka konstatuar 
se dhënia e mesazhit vetëm përmes mjeteve vizuale nuk ishte e mjaftueshme 
për të ndryshuar qëndrimet dhe sjelljet.  Instrumentet mediatike duhet të 
përdoren gjithmonë të ndërthurura me veprimtari të tjera ndërgjegjësimi. 

   

Objektivat  Rritja e ndërgjegjësimit përmes paneleve të diskutimit në televizion dhe përmes 
mediave të tjera mund të arrijë disa objektiva: 

• rritje e ndërgjegjësimit të një auditori më të madh, në lidhje me 
trafikimin; 

• ndreqja dhe përmirësimi i informacionit dhe i vëmendjes së 
sencacionalizuar në lidhje me këtë temë; 

• zvogëlimi i stigmës së lidhur me diskutimin hapur për trafikimin dhe 
prostitucionin; dhe 

• përmirësimi i mbështetjes së publikut për rimëkëmbjen e viktimave të 
trafikimit. 

Efekti ose rezultati  Disa grant-marrës të KVKTNJ-së i kanë përdorur mediat në një varg mënyrash, 
për shembull për t’iu afruar publikut të gjerë me një transmetim në radio, apo 
për të përdorur diskutime me panel në televizion për të nxitur diskutimin në 
komunitetet lokale.  Këto realizohen gjithmonë brenda kontekstit të një pakete 
më të gjerë me veprimtari ndërgjegjësimi, siç është puna afruese me grupe në 
klasa ose në komunitet. Raporti i vlerësimit të efektit nga IDRA, në lidhje me 
veprimtaritë e ndërgjegjësimit të kryera nga grant-marrësit e KVKTNJ-së, pohon 
se puna afruese në media, e kryer në izolim nga mjetet e tjera, ka një efekt të 
kufizuar. 

   

Vënia në zbatim 
 
 
 
 
 

 Grant-marrësit e KVKTNJ-së i kanë përdorur me sukses panelet e diskutimit në 
televizion.  Diskutimet me panel në televizion janë seanca të regjistruara në 
video, në të cilat një grup i vogël panelistësh ulen në një tryezë dhe diskutojnë 
për elemente të ndryshme të trafikimit dhe për parandalimin e tij.  Hapi i parë 
për vënien në zbatim të një debati në televizion është identifikimi dhe arritja e 
partneritetit me një studio produksioni lokale, ku të regjistrohet dhe 

transmetohet emisioni. Edhe gjatë kohës kur organizata sponsorizuese është 
duke e hartuar emisionin, duhet t’u kërkohet punonjësve të studios të japin 
këshilla profesionale. 
 
Temat kryesore që do të diskutohen duhet të përvijohen me kujdes qysh në 
fazën e parë të planifikimit të emisionit. Ato janë më të efektshme nëse 
ndërtohen rreth temave që janë aktuale për auditorin e synuar (i cili mund të 
jetë lokal, rajonal ose kombëtar). Shpesh, diskutimi në panel paraprihet nga 
transmetimi i një dokumentari, filmi ose i një dramatizimi apo raporti filmik për 
trafikimin e qenieve njerëzore. Pikat e diskutimit për panelin duhet të lidhen 
qartë me materialin filmik të transmetuar. Videot e dramave të shkruara dhe 
interpretuara nga nxënësit lokal mund të përbëjnë një prezantim përfshirës i cili 
afirmon aftësitë dhe njohuritë e këtyre të rinjve. Duke qenë se këto, për nga 
natyra, janë prodhime amatore, lipset të vlerësohet cilësia e këtyre pjesëve 
teatrale përpara se t’i transmetohen komunitetit të gjerë. Kjo teknikë përdoret 
nga mësuesit më me përvojë dhe OJF-të që dinë si t’i ndihmojnë nxënësit t’i 
përgatisin këto drama. 
 
Gërshetimi i përfaqësuesve të qeverisë dhe shoqërisë civile krijon panelin më 
dinamik dhe më të besueshëm. Kjo mund të përfshijë një psikolog, një 
akademik, një gazetar, një punonjës OJF-je, një jurist, një punonjës policie, një 
punonjës social, etj. Në të gjitha rastet, këta duhet të kenë njohuri të qarta nga 
përvoja apo nga puna administrative ose kërkimore, në lidhje me trafikimin e 
qenieve njerëzore në Shqipëri. Kur transmetohet një interpretim i nxënësve, në 
panel mund të përfshihen edhe disa prej nxënësve që e kanë shkruar dhe 
interpretuar pjesën. Zakonisht, panelistët janë njerëz nga komuniteti lokal, por 
mirë do të ishte të kishte një ekspert të nivelit kombëtar.  Qëllimi i këtyre 
diskutimeve është, së pari, që panelistët ta edukojnë publikun nga disa 
perspektiva profesionale, dhe jo të nxisin një debat të nxehtë me njëri tjetrin (siç 
ndodh rëndom në emisionet televizive në Shqipëri). 
 
Folësit duhen ftuar dhe konfirmuar shumë kohë përpara transmetimit. Mund të 
dalë nevoja që pikat e diskutimit të ndryshohen, nëse mund të marrin pjesë 
folësit e parashikuar. 
Është shumë i rëndësishëm bashkërendimi i mirë i anëtarëve të panelit. Njëra 
prej sfidave madhore të hasura është identifikimi i njerëzve të duhur për të 
marrë pjesë në panel dhe bashkërendimi i tyre për ta trajtuar temën në mënyrë 
të integruar. 
 
Një përfaqësues i trajnuar mirë i OJF-së, zakonisht, u bën një lloj instruktimi 
panelistëve, përpara filmimit.  Në këtë instruktim mund t’u kujtohen folësve 
mesazhet më të rëndësishme antitrafik që duhen transmetuar, sidomos nëse ka 
një fushatë me mesazhe kyçe që është duke u zhvilluar në komunitet.  OJF-ja 
mbështetëse dhe stacioni televiziv lokal duhet të identifikojnë së bashku 
personin më të aftë i cili do të shërbejë si moderatori i panelit. Moderatori 
drejton bisedën dhe i bën pyetje secilit panelist, për të marrë përgjigje 
informuese. 

Pasi është filmuar dhe transmetuar seanca, mund të bëhen kopje në DVD të 
debatit, me ndihmën e studios televizive.  Këto, pastaj, përdoren në grupet e 
diskutimit në klasa dhe në komunitet, për të orientuar bisedën.  Ky është një 
hap përfundimtar i rëndësishëm në këtë proces, sepse ai mundëson përdorime 
të shumta të një aktiviteti, i cili, përndryshe, do të mbetej një seancë e 
njëhershme e kushtueshme. 
 
Përtej debateve televizive, ka disa mënyra të tjera me të cilat organizatat lokale 
të mund të mbështeten në median kombëtare dhe atë të huaj. Për shembull, 
ILO, UNICEF dhe programi KVKTNJ kanë video ndërgjegjësimi antitrafik, të cilat 
mund të gjenden online (ju lutemi, vizitoni faqen e ‘Creative Associates’ në 
“YouTube”, për të parë video-kartolinat për punën antitrafik të shtatë OJF-ve 
partnere të KVKTNJ-së në Shqipëri, si edhe një video më të gjatë, ku jepet 
informacion për punën e gjerë dhe efektin e programit të KVKTNJ-së. 
http://www.youtube.com/view_play_list?p=B1714AE6352FBE00). Këto video 
mund të përdoren për të promovuar ndërgjegjësimin, si edhe si pikënisje për 
bisedat e grupeve të diskutimit në klasa dhe në komunitet. 
 
Sa herë përdoret materiali televiziv, lipset që ai të interpretohet për kontekstin 
lokal.  Ndonjëherë, mediat komerciale (siç janë filmat e Hollivudit) e paraqesin 
trafikimin e qenieve njerëzore dhe prostitucionin në mënyra që bien ndesh me 
punën antitrafik.  Organizatat lokale mund të mendojnë idenë e shikimit të filmit 
në komunitetin e tyre dhe, pastaj, të udhëheqin një diskutim për mënyrat se si e 
keqparaqet informacionin filmi. Në këtë mënyrë, organizatat lokale mund ta 
balancojnë mesazhin negativ me informacione të sakta. 
 
Organizatat lokale mund të filmojnë dama që përgatisin nxënësit në seancat e 
ndërgjegjësimit në klasa.  Këto drama mund të shikohen, pastaj, në të gjithë 
komunitetin si pikënisje për bisedat dhe si nxitës për ndërgjegjësimin.  Si 
gjithmonë, është e rëndësishme që organizatat lokale të mos harrojnë se 
përmbajtja e videove duhet të jetë e përshtatshme për të gjitha moshat, duke 
qenë se shpesh, kur të rriturit shohin televizion dhe video, të pranishëm janë 
edhe fëmijët. 

   

Kostot, koha dhe 
kompleksiteti 

 Kjo është nga veprimtaritë më të sofistikuara të ndërgjegjësimit dhe lipset të jetë 
e planifikuar mirë. Organizatat lokale që mendojnë të bëjnë rritje të 
ndërgjegjësimit përmes mediave duhet t’i marrin në konsideratë kostot, së 
bashku me përkushtimin, punën dhe kompleksitetin e alternativave të 
ndryshme.  Grant-marrësit e KVKTNJ-së kanë pasur sukses në mbështetjen tek 
ato media që ekzistojnë që më parë, duke i shoqëruar veprimtaritë me video të 
regjistruara më parë dhe duke i përshtatur mediat kombëtare dhe të huaja sipas 
kontekstit lokal. 
 
Një panel diskutimi në televizion kërkon një sasi të konsiderueshme kohe për 
planifikimin, bashkërendimin e aktorëve të ndryshëm -dhe një nivel të lartë 
përvoje profesionale. Shumica e stacioneve televizive lokale presin që t’i 
paguash, sepse janë biznese tregtare. 

Pyetje që duhen 
bërë përpara fillimit 
të kësaj veprimtarie 

 • Çfarë lloj transmetimesh antitrafik janë parë në komunitetin tonë gjatë dy 
vjetëve të fundit? 

• Kush është i kualifikuar dhe i gatshëm në komunitetin tonë, për të marrë 
pjesë në një debat në televizion? 

• Si do të përdoren veprimtaritë tona të regjistruara, së bashku me 
veprimtaritë tona të tjera të ndërgjegjësimit? 

• Cila është mosha e synuar e auditorit tonë? A e kemi materialin të 
përshtatshëm për të gjitha moshat? 

• Si mund të sigurohemi që diskutimi dhe pamjet e papërshtatshme të mos 
ndiqet nga fëmijët e vegjël? 

   

Veprimtaritë 
plotësuese 

 Instrumentet mediatike janë më të efektshme kur përdoren së bashku me lloje 
të tjera të veprimtarive të ndërgjegjësimit.  Këto mund të përfshijnë: 

• seanca ndërgjegjësimi në klasë; 
• diskutime në komunitet; 
• shpërndarje fletushkash dhe afishesh në komunitet; 
• angazhim të udhëheqësve të komunitetit dhe të edukatorëve brenda 

grupit, për ta kaluar informacionin te të tjerët; dhe 
• dramat dhe shfaqjet artistike të nxënësve. 

   

Mësimet e nxjerra 
 

 • Një gamë e gjerë e filmave komercialë si edhe e videove edukative të 
prodhuara nga organizata ndërqeveritare si IOM, UNICEF, OSBE, dhe 
Zyra e OKB-së kundër Krimit dhe Drogave ofron një pafundësi materiali 
për paraqitje dhe diskutim. Çdo material në video duhet të paraqitet në një 
situatë e cila ofron kohë të mjaftueshme për diskutim, pas shikimit. Jo çdo 
aspekt i informacionit të transmetuar ka lidhje me kontekstin lokal dhe, në 
disa raste, mund të shkaktojë keqkuptime për mënyrën se si ndodh trafikimi 
në Shqipëri. 

• Produksionet komerciale të krijuara për qëllimin parësor të zbavitjes mund 
edhe ta teprojnë me dhunën dhe t’i thjeshtojnë mekanizmat e trafikimit në 
atë mënyrë saqë t’i frikësojë dhe shqetësojë shikuesit, pa qenë nevoja. 

• Duhet përqendruar te përpjekja për ta fuqizuar shikuesin, duke ia 
përforcuar njohuritë dhe aftësinë për të marrë vendime. 

• Media ka pushtet të jashtëzakonshëm dhe, shpesh, i jepet më shumë besim 
dhe autoritet nga sa meriton. Duhen ndihmuar shikuesit ta analizojnë atë që 
po shikojnë. Duhen nxitur të konsultojnë edhe burime të tjera informacioni, 
për ta provuar dhe konfirmuar informacionin e paraqitur. 

   

Për më shumë 
informacion, ju 
lutemi të  
kontaktoni 

 Në Mbrojtje të Grave Urbane dhe Rurale të Beratit: artadyrmishi@yahoo.com 
Agritra Vizion – Peshkopi: a-vizion@adanet.com.al 
Në Dobi të Gruas Veriore të Pukës: ne_dobi_gruas_puke@yahoo.com 
Qendra Psiko-Sociale “Vatra” – Vlorë: qvatra@icc-al.org 

  4. Fletëpalosjet dhe afishet informative6 

Përshkrimi 
 
 
 
 
 
 
 
 
 
 
 

 Afishet dhe fletëpalosjet janë një mënyrë e rëndësishme për të kaluar te 
komuniteti informacion kundër trafikimit dhe për migrimin e sigurt. Afishet dhe 
fletëpalosjet janë shumë të vlefshme sidomos në ato zona ku nuk arrin gazeta 
dhe radioja. Është një mënyrë e drejtpërdrejtë komunikimi me auditorin e 
synuar, por mund të jetë edhe një mënyrë shumë e shtrenjtë komunikimi. 
Organizatat mund t’i prodhojnë me lehtësi afishet dhe fletëpalosjet, por është e 
rëndësishme që të jenë të qartë objektivat, auditori dhe efekti i pritur, përpara 
se të fillohet me shtypjen e materialit. 
Disa OJF grant-marrëse të KVKTNJ-së kanë krijuar materiale të shtypura 
dinamike dhe të efektshme, të cilat i kanë përdorur gjerësisht në fushatat e tyre 
të ndërgjegjësimit. Në Aneksin II B  jepen disa prej tyre, në formë shembulli. 
Disa prej këtyre organizatave kanë treguar gatishmërinë që materialet e tyre të 
rishtypen nga organizata të tjera. GJITHMONË, duhet shkruar mbi produkt se 
kush e ka krijuar versionin origjinal të materialit. 
 
Fletëpalosjet 
Fletëpalosjet duhen përdorur atëherë kur dëshiron t’u japësh njerëzve më 
shumë informacion nga sa mund të vendosësh në një poster, për shembull: 

• për të edukuar publikun për shkaqet, mekanizmat dhe pasojat e 
trafikimit të qenieve njerëzore, 

• për të përforcuar mesazhet dhe informacionet kryesore nga fushata juaj 
e ndërgjegjësimit, 

• për të vënë në pah shërbimet dhe linjat telefonike që mund të përdorin 
personat e rrezikuar dhe viktimat e trafikimit, dhe/ose 

• për të paraqitur punën dhe shërbimet e organizatës suaj. 
 
Fletëpalosjet janë shumë më të lira se afishet, për t’u prodhuar. Organizatat 
mund t’i prodhojnë fletëpalosjet duke i fotokopjuar ose duke i shaptilografuar, 
ose mund t’i shtypin edhe në ndonjë shtypshkronjë. Është e rëndësishme të 
prodhohen fletëpalosje që tërheqin vëmendjen dhe që i shtyjnë njerëzit t’i 
lexojnë. Mund të çoni dëm shumë para nëse shtypni fletëpalosje dhe pastaj nuk i 
shpërndani si duhet. 
 
Afishet 
Auditori i synuar afishet i sheh vetëm për pak sekonda, zakonisht kur janë duke 
ngarë makinën apo kur janë duke shëtitur përpara tyre. Afishet duhen vendosur 
në shtylla në krah të rrugëve me trafik apo në mure dhe dritaret e dyqaneve ku 
mund t’i shohin kalimtarët. Është e rëndësishme që të jenë të mëdha të 
shtypura në atë formë që ta tërheqin vëmendjen dhe të mund të lexohen me 
lehtësi. 
 

                                                      
6 Teksti në këtë rubrikë, përfshin informacion nga Paketa me Instrumente për Organizatorin e Komunitetit / Guidë për 
Realizimin e Afisheve dhe të Fletëpalosjeve http://www.etu.org.za/toolbox/docs/organise/webposter.html. 
 

Afishet  dhe 

fletëpalosjet janë 

shumë të 

vlefshme sidomos 

në ato zona ku 

nuk arrin gazeta 

dhe 

radioja. 



  
                                                     NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR     23 
                                                           PAKETË BURIMORE E PRAKTIKAVE TË MIRA KUNDËR TRAFIKIMIT NJERËZOR  
 

Në përgjithësi, afishet janë shumë të shtrenjta për t’u shtypur, por ka mundësi 
që të bëhen edhe me dorë duke përdorur penela apo bojëra të veçanta. Një 
mënyrë alternative është përdorimi i printerit me shabllon, nëse ka.  Një grusht 
afishesh shumë të bukura mund të kenë shumë më shumë efekt se qindra afishe 
të vogla të cilat nuk i vë re askush. Afishet përdoren më mirë për aktivitet e 
reklamës apo për popullarizimin e një mesazhi të shkurtër që përforcohet nga 
veprimtaritë e tjera të ndërgjegjësimit. 

   

Objektivat 
 

 Afishet dhe fletushkat mbështesin dhe përforcojnë komunikimin e 
informacioneve kyçe të programit tek auditori i synuar dhe te komuniteti i gjerë. 
Grant-marrësit e KVKTNJ-së i përdorin afishet dhe fletëpalosjet për të 
përmbledhur dhe theksuar mesazhet dhe informacionet kyçe që përçojnë në 
fushatat e tyre të ndërgjegjësimit dhe për t’i tërhequr përfituesit të marrin pjesë 
edhe në aspekte të tjera të programeve të tyre. 

   

Rezultati ose efekti  Është e vështirë ta matësh efektin e drejtpërdrejtë të afisheve dhe fletëpalosjeve, 
si të veçuar nga efekti i gjerë i të gjithë paketës së veprimtarive të 
ndërgjegjësimit. Megjithatë, vrojtimi i realizuar nga IDRA për veprimtaritë e 
ndërgjegjësimit tregoi se fletushka e prodhuar nga shoqata Gratë në Zhvillim, 
Shkodër, (shih Aneksin II.B.I.) mbahej mend dhe vlerësohej nga mbi 90% e 
pjesëmarrësve në projekt. Produktet e tjera më të mbajtura mend ishin afishet e 
krijuara nga shoqatat “Gruaja me Fokus Zhvillimin” në Kuçovë dhe “Agritra 
Vizion” në Peshkopi (shih Aneksin II.B.5 dhe II.B.6). 

   

Vënia në zbatim  Fletëpalosjet 
Fletëpalosja është një broshurë jo e lidhur (pa ballinë të fortë apo lidhje). Mund 
të konsistojë në një fletë të vetme letre që shtypet në të dyja anët dhe paloset 
më dysh, më tresh apo më katërsh (e quajtur fletushkë) ose mund të konsistojë 
në disa faqe që palosen më dysh dhe qepen me kapëse për të bërë një libër të 
thjeshtë. 
 
Fletushkat 
Duhet të jeni të qartë në lidhje me qëllimin e fletushkës lidhur me fushatën e 
gjerë të ndërgjegjësimit. Përzgjidhni mesazhe dhe informacione që mund të 
transmetohen në këtë format të përmbledhur. Gjuha duhet të jetë e thjeshtë, 
pa fjalë të gjata apo të mëdha. Fletëpalosjet më të mira janë të shkurtra dhe të 
thjeshta. Tregoni kujdes që të gjithë faktet të jenë të saktë dhe që informacioni 
të jetë i përditësuar. Mos harroni asnjëherë se cili është auditori i synuar, në 
mënyrë që ta kuptojë tekstin dhe teksti të jetë i përshtatshëm për të. 
Kontrollojeni me shumë kujdes ortografinë dhe korrektësinë e gjuhës së 
fletëpalosjes. 
 
Mendoni me kujdes për grupin e synuar, përpara se të planifikoni shpërndarjen, 
sepse lloje të ndryshme njerëzish mblidhen në vende të ndryshme. Me mijëra 
fletëpalosje do të shkojnë dëm nëse shpërndahen në një mënyrë të 
papërgjegjshme dhe të paplanifikuar. Mënyra më e mirë e shpërndarjes është 
përmes veprimtarive të tilla si paraqitja në klasa, në mbledhjet e shkollave, në 
diskutimet në grupe në komunitet dhe në mbledhje të tjera. 

Afishet 
Afishet i përforcojnë mesazhet dhe e ftojnë publikun të mësojë më shumë për 
organizatën dhe veprimtaritë tuaja. Lidheni përmbajtjen me mesazhet kryesore 
të veprimtarive të tjera të ndërgjegjësimit në komunitetin tuaj (edhe me ato që 
vihen në zbatim nga një organizatë tjetër apo nga një subjekt shtetëror). 
Përdorni sa më pak fjalë dhe evitoni përdorimin e fjalive të plota. Për shembull 
“Bashkë kundër Trafikimit të Fëmijëve”, dhe jo “Le të bashkohemi së bashku në 
luftën kundër trafikimit të fëmijëve”. Nëse keni mundësi, bëjeni afishen me 
ngjyra. Kjo do ta bëjë të veçantë dhe tërheqëse. Kujdesuni që afishja të njihet 
me lehtësi se i përket organizatës suaj, përmes përdorimit të stemës, ngjyrave 
dhe inicialeve të emrit të organizatës suaj. 

   

Kostot, koha & 
kompleksiteti 

 Duhet theksuar se nëse përdorni një shtypshkronjë komerciale dhe nëse shtypni 
me katër ngjyra, shumica e shtypshkronjave kërkojnë një çmim më të lartë për 
njësi nëse tirazhi është i vogël dhe kostoja për njësi bie me rritjen e vëllimit. Kjo 
është një arsye e fortë për të bashkëpunuar me organizata të tjera, për të 
përdorur të njëjtin material. Nga njëra anë, kjo rrit përsëritjen e mesazheve dhe 
të informacioneve në mbarë vendin, dhe, nga ana tjetër, ndihmon në uljen e 
kostove të projektit. Mendoni për idenë e afrimit me zyrën e pushtetit qendror 
ose vendor që është përgjegjëse për materialet e publikuara, për të marrë një 
formë kontributi të qeverisë për fushatën. 
 
Krijimi i një fletëpalosjeje tërësisht të re mund të jetë diçka shumë e komplikuar 
dhe që kërkon kohë. Është e rëndësishme që kjo punë të bëhet kur materialet 
në dispozicion janë të vjetëruara ose jo të përshtatshme për popullatën e 
synuar. Megjithatë, shumë fletushka ekzistojnë qysh më parë dhe mund të 
përditësohen apo të ndryshohen me lehtësi për t’iu përshtatur nevojave të 
projektit tuaj. Mendoni t’i kërkoni leje një organizate tjetër për ta riprodhuar 
fletëpalosjen dhe/ose afishen e tyre. GJITHMONË, mos harroni të përmendni 
organizatën apo zyrën shtetërore që e ofron këtë bashkëpunim. 
 
Fletushkat dhe afishet janë më të efektshme kur përdoren së bashku me një 
shumëllojshmëri mjetesh ndërgjegjësimi, të planifikuara për projektin. Për 
rrjedhojë, në shumicën e rasteve, hartimi i këtyre materialeve duhet të bëhet në 
fazën e parë e projektit. Përjashtim bën ndonjë lloj vrojtimi apo ndonjë punë 
tjetër kërkimore që është duke u realizuar dhe informacioni i mbledhur 
planifikohet të komunikohet përmes fletushkës apo afishes. 

   

Veprimtaritë 
plotësuese 
 

 Afishet dhe fletëpalosjet janë material mbështetës për të gjitha veprimtaritë e 
ndërgjegjësimit të përshkruara në këtë krye. Ato nuk duhen përdorur asnjëherë 
të izoluara, kur nevojitet një program i gjerë me grupe të synuara të qarta dhe 
teknika të shumëfishta për kalimin e mesazheve dhe të informacioneve. 

   

Parakushtet 
programore 

 Fushata e gjerë e ndërgjegjësimit ose projekti duhet të jetë i hartuar me imtësi 
përpara se të kalohet te hapi i hartimit të afishes dhe fletëpalosjes për ta 
mbështetur. Përpara investimit në publikimin e një numri të madh kopjesh të 

fletëpalosjes, u thoni disa personave që janë përfaqësues të auditorit të synuar, 
që të shohin një maket të produktit. Mendoni se çfarë shpresoni se do të 
mësojnë ata nga leximi i materialit. Bëjuni disa pyetje të cilat ju ndihmojnë të 
dalloni nëse i kuptojnë mesazhet dhe informacionet, ashtu siç donit ju. Pak kohë 
e investuar për ta provuar produktin tuaj, përpara se të shtypet, do t’ju kursejë 
kohë dhe para, sidomos nëse fletëpalosja ka ndonjë gabim apo nëse ajo përçon 
një mesazh të padëshiruar. 

   

Pyetje që duhen 
bërë përpara fillimit 
të kësaj veprimtarie 

 • A kemi nevojë për afishe dhe/ose fletëpalosje për t’i mbështetur 
veprimtaritë tona të ndërgjegjësimit? 

• Cila është popullata që synojmë? 
• Ku do të vendosen dhe shpërndahen këto materiale? 
• Cilat afishe dhe fletëpalosje të tjera të ndërgjegjësimit antitrafik janë 

përdorur në komunitetin tonë apo me popullatën që synojmë? Çfarë është 
arritur? Si mund të mbështetemi te kjo? 

• Kush do ta përpilojë mesazhin kyç dhe tekstin tjetër të materialit? 
• Cili është mesazhi dhe informacioni kyç që duam të përçojmë? 
• A ka mundësi që fletëpalosja apo afishja të shikohet nga fëmijët? Nëse po, a 

është i përshtatshëm për ta? 
• A po përçojmë mesazhe konstruktive që krijojnë besim te aftësia e njerëzve 

për ta ndihmuar veten dhe të tjerët? 
• A po përçojmë mesazhe pozitive dhe pamje pozitive të viktimave të 

trafikimit? 
• A po i evitojmë pamjet dhe mesazhet e frikshme dhe sensacionale që i 

frikësojnë njerëzit dhe përforcojnë mesazhe negative të viktimave të 
trafikimit? 

• Kush do të na e japë mbështetjen teknike për dizajnin dhe shtypjen e 
materialit? 

• Kur duam të fillojmë ta përdorim këtë material? A kemi kohë të 
mjaftueshme për ta hedhur me shkrim, për të bërë dizajnin dhe për ta 
publikuar? 

• A na duhet ndonjë aprovim nga ndonjë zyrtar për ta afishuar apo 
shpërndarë materialin? Nëse po, si do ta marrim aprovimin? 

   

Për më shumë 
informacion, ju 
lutemi të kontaktoni 

 Gruaja në Zhvillim – Shkodër: widanila@albnet.net 
Instituti i Politikave Gjinore të Aplikuara: mfishka@icc-al.org 
Gruaja me Fokus Zhvillimin – Kuçovë: elsarafaeli@yahoo.com 
Agritra Vizion – Peshkopi: a-vizion@adanet.com.al 

Programi KVKTNj i USAID financon Projektin e 
YWCA Kundër Trafikimit të Grave dhe Fëmijëve 
Romë 

N

V

Një mësues dhe një nxënës në një 
program ndërgjegjësues të YWCA 
përdorin vizatimet e tij për t’i 
mësuar klasës se si mund të 
ndodhë trafikimi. 

 

 
 
Tek Shoqata e Grave Kristiane të Shqipërisë [YWCA], në njërin nga 
komunitet periferikë të Tiranës ku romët janë shumë të përqendruar, 
një seri seminaresh rrisin ndërgjegjësimin ndër gratë dhe fëmijët rreth 
rreziqeve të trafikimit. 

Këto seminare sigurojnë informacion të hollësishëm rreth trafikimit, 
ligjeve antitrafik dhe të drejtave të njeriut. Që kur seria filloi në maj 
2005, katër gra janë trajnuar si edukatore për shoqet e tyre, që më 
pas të trajnojnë të tjera për të shpërndarë informacionin dhe për të 
ngritur struktura jo-formale kundër trafikimit të grave e të fëmijëve, për 
të marrë situatën në dorë pasi projekti i YWCA të përfundojë në korrik 
2006. 

Gjithashtu, po bëhen përpjekje për të rritur vetëvlerësimin e grave, 
duke organizuar ngjarje sociale pas seminareve, ku gratë celebrojnë 
kulturën rome, ushqimin e saj, veshjet dhe stolitë tradicionale, si edhe 
këngët e vallet. Në të vërtetë, ritmet emocionuese të muzikës cigane i 
kanë influencuar shumë traditat muzikore të Evropës. Por, pa-
varësisht nga ky kontribut dhe nga të jetuarit për shekuj mes evro-
pianëve, romët vazhdojnë të përballen me varfërinë dhe diskriminimin 
më tepër se komunitete pakicash të tjera në kontinent. 

Në Shqipëri, me një popullatë të vlerësuar prej 120.000 vetash, 
shumë romëve u mungon aksesi në kujdesin shëndetësor parësor, 
strehimin e përshtatshëm, punësimin dhe arsimin. Gratë dhe fëmijët 
romë të Shqipërisë, gjithashtu, trafikohen më shpesh se popullsia e 
përgjithshme. Projekti i YWCA për romët merr mbështetje financiare 
domethënëse nga Nisma Shqiptare: Koordinimi i Veprimeve Kundër 
Trafikimit Njerëzor (projekti KVKTNj) , i financuar nga Agjensia për 
Zhvillim Ndërkombëtar e ShBA. 

Niveli i ulët arsimor ndër pjesëmarrësit në seminar dhe informacioni i 
pakët kontribuojnë në keqkonceptime rreth trafikimit. “Në fillim, nuk 
ishte shumë e qartë për to se përse po flisnim për trafikimin, ngaqë 
mendonin se trafikimi është i njëjtë me prostitucionin. Nganjëherë, ato 

qeshnin me informacionin, duke menduar që gratë e afikuara po fi-
tojnë goxha para. Kështu që na u desh të punonim shumë për t’iu 
shpjeguar ndryshimin mes prostitucionit dhe trafikimit”, tha Donika 
Godaj, Koordinatore e YWCA për projektin me romët. 

Dallimi është domethënës, sepse perceptimi që viktimat e trafikimit 
janë njësoj me prostitutat u krijon atyre empati të pakët nga komunite-
ti, meqenëse besohet se ato janë angazhuar lirshëm në një ujdi biz-
nesi. Përmes diskutimeve me gratë rome dhe shikimit të 
videokasetave me dëshmi nga vajzat që kishin qenë trafikuar, YWCA 
po jep një ndikim. 

Tek njëri nga seminaret, Meleqe Rrenja, gjithashtu një edukatore për 
shoqet e saj dhe nënë e pesë fëmijëve, ndau historinë e një vajze nga 
komuniteti i saj, e cila kishte qenë trafikuar. “Vajza u kthye e droguar 
nga Italia, me krahë të djegur e me zë të humbur. Ajo kishte qenë de-
tyruar të prostituonte. Kur erdhi në Tiranë, e ndihmova atë, sepse kam 
punuar me gratë dhe vajzat rome që janë përfshirë në projektin e 
YWCA. Duke përdorur lidhjet e mia me YWCA dhe organizata të tjera, 
e ndihmova atë. Tani, ajo ka jetën e saj dhe është martuar”, tha Rren-
ja. 

Komponenti i projektit të YWCA për fëmijët romë, deri më tani, ka pu-
nuar me 300 fëmijë të moshave 3 deri 14 vjeç. Përmes metodash si: 
tregim historish, lojra, vizatime dhe këngë, fëmijët mësojnë rreth rrezi-
qeve të trafikimit. Për arsye se shkollat ndodhen larg komunitetit dhe 
ka keqtrajtim nga mësuesit dhe fëmijët e tjerë jo-romë, ndër shumë 
arsye të tjera, shumë fëmijë romë nuk e ndjekin shkollën. Si pasojë, 
shumë e lënë shkollën për ta kaluar ditën duke lypur rrugëve ku ata 
janë të cënuar nga komplotet e trafikuesve. Kështu, YWCA u mëson 
atyre gjithashtu se rreziku që të shfrytëzohen rritet shumë kur ata 
zgjedhin të lypin rrugëve, në vend se të ndjekin shkollën. 

“Gjithashtu, ne ftuam një mësuese rome që t’u thoshte atyre se sa 
gjëra të bukura fëmijët bëjnë dhe mësojnë në shkollë. Ajo i ftoi ata që 
të vizitojnë shkollën kurdo që ata të duan. Nënat e tyre ishin të pra-
nishme gjithashtu dhe disa prej fëmijëve i pyetën ato nëse mund t’i 
dërgonin në shkollë”, tha Godaj. 

- Korrik 2006  

Nxënës në Shkollën e Mesme të Mi-
rasit në Devoll mësojnë bashkë rreth 
rreziqeve të trafikimit 

Duke Ndihmuar Vajzat dhe Gratë Rurale për të 
Mbrojtur Veten nga Trafikantët 

N
ga

: K
V

Përafërsisht 300 vajza e gra shqiptare shqiptare ranë viktima të 
trafikimit të paligjshëm për qëllim prostitucioni të detyruar në 2005. 
Nga këto, një numër i madh ishin nga zonat rurale dhe një e treta 
ishin më të reja se 18 vjeç.  

Për të fuqizuar vajza e gra të tjera që të mbronin veten për të mos 
rënë viktima, një organizatë jo-qeveritare po ndërmerr një fushatë 
parandaluese në zonat rurale të Shqipërisë. Një OJQ e vogël 
shqiptare, Instituti i Politikave të Aplikuara Gjinore (IPAG), është duke 
zhvilluar fushata informuese shëpi-më-shtëpi, duke sponsorizuar 
takime ndërgjegjësuese në për shkolla, dhe duke rritur kapacitetet e 
autoriteteve për të parandaluar fenomenin dhe për të mbrojtur e 
asistuar viktimat.  

 “IPAG na ka pajisur me shumë njohuri. Na ka mësuar që të 
kujdesemi për jetët tona dhe të mos i besojmë njerëzve që premtojnë 
gjëra të mëdha. Mbi të gjitha, më ndihmuan të gjej punë dhe kjo është 
hera e parë që dikush kujdeset për mua, përveç mamasë sime”, tha 
Alama 18-vjeçare, një përfituese e IPAG.  

Mënyrat se si vajzat dhe gratë bien pré e trafikimit ndryshojnë. Disa 
rrëmbehen, disa shiten dhe të tjera bëhen të cënueshme ndaj 
trafikimit përmes premtimeve të rreme – për punë, martesë, arsim, 
ose mundësi të tjera. Vajzat në zonat rurale janë veçanërisht të 
rrezikuara nga këto taktika,sepse janë më shpesh të paarsimuara, të 
izoluara dhe kanë pak akses në masmedia për të ditur se si t’u 
shmangen këtyre kurtheve. Çfarë i ndërlikon punët më tej është 
mentaliteti mbizotërues në komunitetet rurale, i cili e mohon faktin që 
trafikimi ndodh, sepse shumica e vajzave dhe grave të trafikuara 
dërgohen në Itali e Greqi dhe në një shkallë më të ulët edhe në 
Belgjikëm e Hollandë, ku ata i humbin kontaktet me miqtë e familjen. 

Marjana, një përfituese 17-vjeçare e IPAG tha që ajo njihte dikë nga 
fshati i saj, ecila ishte trafikuar. Viktima vinte nga një familje e varfër, 
babai i të cilës ishte i papunë. “Ajo ishte vajza më e madhe dhe një 
ditë dëgjuam që ishte larguar për në Itali me një djalë të zonës. Pas 
disa muajsh, djali u kthye i vetëm, ndihmoi familjen dhe mori me vete 

edhe dy motrat e tjera të saj. Për një farë kohe, financat e familjes 
ishin rregulluar, meqenëse ata kishin vetëm për një djalë për t’u 
kujdesur. Por, pas disa muajsh, vajza më e madhe u soll në shtëpi e 
vdekur. Dëgjuam që [babai] u nis për në Itali për të kërkuar dy vajzat e 
tjera të tij. Deri më sot, nuk kemi dëgjuar asgjë për to”, tha Marjana. 

Fushata e IPAG për uljen e cënueshmërisë së vajzave rurale ndaj 
trafikimit, përdor koordinatore lokale që identifikojnë vajza të 
rrezikuara. Vajzat rurale, shpesh, e lënë shkollën pas vitit të parë a të 
dytë të gjimnazit për arsye ekonomike e kulturore. Familjet, 
shpeshherë, i mbajnë vajzat në shtëpi që të ndihmojnë me punët e 
shtëpisë, si dhe ngaqë kanë frikë se mos cënohet nderi i tyre. 
Nëpërmjet takimeve në qendrat komunitare e kishat dhe duke vizituar 
shtëpi individuale, koordinatoret lokale fitojnë besimin e vajzave për 
t’u mësuar atyre rreth rreziqeve të trafikimit. 

“Në takimin e parë, ato [vajzat e reja] duken të pasigurta, sepse e 
konsiderojnë trafikimin si një dukuri sociale që është akoma tepër 
tabu për të folur mbi të. Kjo është arsyeja se përse përqasja jonë 
është shumë delikate e me takt, në mënyrë që vajzat të ndihen rehat 
për të folur me ne. Unë mund ta them se në përgjithësi, pas takimit të 
parë, ato [vajzat] marrin pjesë me kënaqësi në veprimtaritë e projektit 
dhe janë të hapura për të folur me ne”, tha Edmira Muço, 
Koordinatore Lokale për rrethin e Lushnjes. 

Përpjekjet e IPAG për rritjen e ndërgjegjësimit kanë prekur telat me 
vajzatrurale si Marjana. “unë nuk ndihesha më parë se isha e 
rrezikuar, sepse mendoja se këto vajza [viktimat e trafikimit] 
larhoheshin nga Shqipëria për qejf e me dëshirën e tyre dhe se po 
fitonin goxha para. Tani e di se ç’është një viktimë trafikimi dhe më 
është thënë se duhet të jemi shumë të kujdesshme e të përgjegjshme 
kur ndërmarrim një hap në jetë”, tha Marjana. 

- Dhjetor 2005  

 

 

 


